
[E8v] Plus que nulle qui fust au monde!

Pour ta luxure tant immunde

As faict mourir mon chevalier

Et ma niepce, qui du vergier

J’avoye faicte chasteleine.

Helas, bien je doibtz souffrir peine:

Mon amy est mort et m’amye.

Ha, las! Tant doulce compaignie

Sont mors par si treffaulx langaige.

Je meurs de dueil en mon couraige:

Aller m’en veulx sans plus tarder,

Pour ma penitence alleger,

Oultre mer faire mon repaire.

Du monde je n’ay plus que faire:

Hospistalier je deviendray

Et là les paovres serviray

Tant qu’au monde seray vivant.

Je prie à Dieu le tout puissant

Que leurs ames ne soient perdues:

Doulx Dieu, à toy ilz soient rendues!

Donne moy faire penitance

Qu’à leurs ames soit allegence.

Demourer plus ne veulx icy,

Seigneurs et dames, adieu vous dy.

 Deo gratias.

